ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 4-Ի N 582-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 Իրավական ակտի ընդունման անհրաժեշտությունը

	      «Հայաստանի Հանրապետության կառավարության 2015 թվականի հունիսի 4-ի   N 582-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը մշակվել է «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասին համապատասխան։
     Հայաստանի Հանրապետության կառավարության 2012 թվականի հուլիսի 26-ի     N 952-Ն որոշմամբ հաստատվել է Հայաստանի Հանրապետությունում ինտեգրված սոցիալական ծառայությունների համակարգ ներդնելու ծրագիրը։
     Հայաստանի Հանրապետությունում ինտեգրված սոցիալական ծառայությունների համակարգի ներդրումը իրականացվում է Համաշխարհային Բանկի Սոցիալական պաշտպանության վարչարարության վարկային ծրագրերի (այսուհետ՝ ծրագիր) շրջանակներում։ Ընդհանուր առմամբ, ծրագրերով Հայաստանի Հանրապետությունում պետք է կազմակերպվեն 54 համալիր սոցիալական ծառայություններ մատուցող տարածքային կենտրոններ (համալիր կենտրոն) և 2 առանձնացված ընդունարաններ։ 
     1-ին ծրագրի շրջանակներում 2010-2013թ.թ. կազմակերպվել և գործում են 18 համալիր կենտրոններ, որոնց ցանկը ներառված է որոշման հավելվածում։ 2014 թվականից մեկնարկած 2-րդ ծրագրի շրջանակներում նախատեսվել է կազմակերպել 36 համալիր կենտրոններ և 2 առանձնացված ընդունարաններ՝ Գյումրի և Վանաձոր քաղաքներում։
     2-րդ ծրագրի շրջանակներում ավարտվել և իրենց միասնական ընդունարաններով հանդերձ ներկայումս գործում են ՀՀ Արագածոտնի մարզի Թալինի, ՀՀ Լոռու մարզի Վանաձորի և Տաշիրի, ՀՀ Շիրակի մարզի Ամասիայի և Ախուրյանի, ՀՀ Կոտայքի մարզի Հրազդանի և Երևան քաղաքի Մալաթիա-Սեբաստիա և Շենգավիթ վարչական շրջանների համալիր կենտրոնները:
      Ներկա վիճակով շինարարությամբ ավարտվել է Սևանի (շահագործման ընդունման ակտի պատճենը կցվում է): Ավարտին են մոտենում նաև Ստեփանավանի, Գորիսի, Մեղրու, Մարտունու, Ապարանի Գավառի, Իջևանի և Դիլիջանի համալիր կենտրոնների շինարարական աշխատանքները (տեղեկատվությունը կցվում է):
      Շինարարությամբ ավարտին մոտեցող համալիր կենտրոնները նախօրոք Հայաստանի Հանրապետության կառավարության 2015 թվականի հունիսի 4-ի N 582-Ն որոշման N 2 հավելվածում չներառելու դեպքում՝ խնդիրներ են առաջանում դրանց շահագործման ընդունելուց հետո պահպանման ծախսերի ֆինանսավորման հարցերում:
      Վերոգրյալով պայմանավորված՝ անհրաժեշտություն է առաջացել Սևանի, Ստեփանավանի, Գորիսի, Մեղրու, Մարտունու, Ապարանի Գավառի, Իջևանի և Դիլիջանի կենտրոնները ներառել Հայաստանի Հանրապետության կառավարության 2015 թվականի հունիսի 4-ի N 582-Ն որոշման N 2 հավելվածում:            

	Ընթացիկ իրավիճակը և խնդիրները

	      Հայաստանի Հանրապետության 2020 թվականի պետկան բյուջեով Հայաստանի Հանրապետության աշխատանքի և սոցիալական հարցերի նախարարության (այսուհետ՝ նախարարություն) Սոցիալական ապահովության ծառայության (այսուհետ՝ ծառայություն) մասով նախատեսված են 1-ին ծրագրի շրջանակներում կազմակերպված 18 համալիր կենտրոնների և 2-րդ ծրագրով շահագործման ընդունված 9 համալիր կենտրոնների պահպանման ծախսերը։
    Քանի որ 2-րդ ծրագրի շրջանակներում նախատեսվում է մինչև տարեվերջ ունենալ 7 նոր կենտրոններ, իսկ մինչև 2021 թվականի փետրվար ամսվա վերջը ևս 2-ը, ապա անհրաժեշտ է Հայաստանի Հանրապետության պետական բյուջեի Հայաստանի Հանրապետության աշխատանքի և սոցիալական հարցերի նախարարության Սոցիալական ապահովության ծառայության մասով 2021 թվականի համար նախատեսել լրացուցիչ պահպանման ծախսեր:
[bookmark: _GoBack]   Սոցիալական ապահովության ծառայության կողմից սահմանված ժամկետներում ներկայացվել են վերոնշյալ կենտրոնների պահպանման ծախսերի 2021 թվականի բյուջետային ֆինանսավորման հայտերը:     

	Կարգավորման նպատակը և բնույթը

	     Նախագծի նպատակը Հայաստանի Հանրապետությունում մեկ պատուհանից սկզբունքով բնակչությանը սոցիալական աջակցության պատշաճ ծառայությունների մատուցման ապահովումն է։ 
     Նախագծով նախատեսվել է Հայաստանի Հանրապետության կառավարության 2015 թվականի հունիսի 4-ի N 582-Ն որոշման N 2 հավելվածում ներառել վերոնշյալ 9 կենտրոնները, ինչը հիմք կհանդիսանա 2021 թվականի պետական բյուջեով դրանց պահպանման ծախսերը նախատեսելու համար:

	  Նախագծի մշակման գործընթացում  ներգրավված  ինստիտուտները և անձինք

	     Նախագիծը մշակվել է նախարարության համապատասխան ստորաբաժանումների կողմից:  

	  Ակնկալվող արդյունքը

	      Նախագծի ընդունման արդյունքում հնարավորություն կնձեռնվի մեկ պատուհանից պատշաճ սոցիալական աջակցության ծառայություններ մատուցել Սևանի,  Ստեփանավանի, Գորիսի, Մեղրու, Մարտունու, Ապարանի Գավառի, Իջևանի և Դիլիջանի տարածաշրջանների բնակչությանը:  






Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 4-Ի N 582-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
      
Որոշման ընդունման կապակցությամբ պետական բյուջեում ծախսերի մասում էական ավելացում չի սպասվում:




Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒՆԻՍԻ 4-Ի N 582-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
 
 Որոշման ընդունման առնչությամբ այլ իրավական ակտերում փոփոխություններ կատարելու կամ դրանց ընդունման անհրաժեշտությունը բացակայում է: 





	1
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծի կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:

	2
	Հասարակությանը նախագծի վերաբերյալ իրազեկումը

	
	Նախագիծը Հայաստանի Հանրապետության աշխատանքի և սոցիալական հարցերի նախարարության e_draft ինտերնետային կայքում չի տեղադրվել:











